[bookmark: _GoBack]პერსონალურ მონაცემთა დაცვის ინსპექტორის მოადგილეს ბატონ ნიკოლოზ ბრეგვაძეს
ბატონო ნიკოლოზ,
თქვენი 2017 წლის 4 იავრის წერილის პასუხად მოგაწვდით შემდეგ ინფორმაციას:
სამედიცინო დაწესებულებების მიერ გარდაცვლილი პაციენტების შესახებ პერსონალური მონაცემების შევსება ხორციელდება სპეციალური პროგრამული უზრუნველყოფის საშუალებით (medservice.cra.ge), გარდაცვალების შესახებ სამედიცინო ცნობის შევსების საფუძველზე (იხ. საქართველოს შრომის, ჯანმრთელობისა და სოციალური დაცვის მინისტრის და საქართველოს იუსტიციის მინისტრის 2012 წლის 31 იანვრის ერთობლივი ბრძანება №01-5/ნ-№19 „დაბადებისა და გარდაცვალების შესახებ სამედიცინო ცნობების რეკვიზიტების, ფორმების, მათი შევსებისა და გაგზავნის წესის დამტკიცების შესახებ“).

მომხმარებლის შექმნა ხორციელდება საქართველოს შრომის, ჯანმრთელობისა და სოციალური დაცვის სამინისტროს ინფორმაციული ტექნოლოგიების დეპარტამენტის მიერ საქართველოს შრომის, ჯანმრთელობისა და სოციალური დაცვის მინისტრის 2011 წლის 12 იანვრის #7/ო ბრძანების შესაბამისად (თან ერთვის), სამედიცინო დაწესებულებისგან სათანადო წერილის წარმოდგენის საფუძველზე (სანიმუშოდ იხ. ფაილი referaluri dakhmarebis centri).

თვით პროგრამული უზრუნველყოფა განთავსებულია საქართველოს იუსტიციის სამინისტროს სახელმწიფო სერვისების განვითარების სააგენტოს IT ინფრასტრუქტურაში, ამიტომ ტექნიკური და ტექნოლოგიური მხარდაჭერა ხორციელდება მათ მიერ.
გარდაცვალების შესახებ სამედიცინო ცნობაში შესავსები მონაცემები განსაზღვრულია საქართველოს შრომის, ჯანმრთელობისა და სოციალური დაცვის მინისტრის და საქართველოს იუსტიციის მინისტრის 2012 წლის 31 იანვრის ერთობლივი ბრძანება №01-5/ნ-№19-ის დანართი 2-ით (თან ერთვის).

ელექტრონულ მონაცემებზე წვდომა აქვს შემვსები სამედიცინო დაწესებულების პასუხისმგებელ პირს. ამასთან სამედიცინო ცნობის მატერიალური ასლი ინახება სამედიცინო დაწესებულებაში. შევსებული ელექტრონული სამედიცინო ცნობა ელექტრონული სერვისის საშუალებით ეგზავნება იუსტიციის სამინისტროს სამსახურს, რომელიც, წარდგენილი მონაცემების საფუძველზე ახორციელებს გარდაცვალების აქტის რეგისტრაციას.
გარდა ამისა სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი უფლებამოსილია შეისწავლოს გარდაცვალების შესახებ დაფიქსირებული სამედიცინო ინფორმაცია სიკვდილის მიზეზების დაზუსტების, სტატისტიკური კვლევისა და ანგარიშების შექმნის მიზნით, რაც ამ დაწესებულების დებულებითაა განსაზღვრული.

2016 წლის 20 ოქტომბრიდან აღნიშნული სამედიცინო ცნობის შევსება მიმდინარეობს ახალი პროგრამული უზრუნველყოფის საშუალებით (vital.moh.gov.ge), რომელიც გარდამავალ პერიოდში პროცესების უწყვეტობის შენარჩუნების მიზნით ძველი სიტემის პარალელურად წარიმართება (იხ. საქართველოს შრომის, ჯანმრთელობისა და სოციალური დაცვის მინისტრისა და საქართველოს იუსტიციის მინისტრის 2016 წლის 24 აგვისტოს ერთობლივი ბრძანება №01-37/ნ–№173 „დაბადებისა და გარდაცვალების შესახებ სამედიცინო ცნობის ფორმების, მათი შევსებისა და გაგზავნის, სსიპ – სახელმწიფო სერვისების განვითარების სააგენტოს მონაცემთა ელექტრონული ბაზიდან დაბადებისა და გარდაცვალების შესახებ ინფორმაციის გაცემის წესის დამტკიცების შესახებ“).
აღნიშნული ელექტრონული სისტემა განთავსებულია საქართველოს შრომის, ჯანმრთელობისა და სოციალური დაცვის სამინისტროს IT ინფრასტრუქტურაში, შესაბამისად ის უზრუნველყოფს სისტემის ტექნიკურ მხარდაჭერას. 
ელექტრონული სისტემის მფლობელია სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი, რომელიც ახორციელებს სისტემის მომხმარებელთა მართვას, განსაზღვრავს მონაცემებთან დაინტერესებული პირების წვდომისა და ინფორმაციის ანალიზის კრიტერიუმებს.
გარდაცვლილი პირების შესახებ სისტემაში დაფიქსირებული მონაცემები წინა სისტემასთან შედარებით შეცვლილია და ისინი განსაზღვრულია საქართველოს შრომის, ჯანმრთელობისა და სოციალური დაცვის მინისტრისა და საქართველოს იუსტიციის მინისტრის 2016 წლის 24 აგვისტოს №01-37/ნ–№173  ერთობლივი ბრძანების დანართი 2 და დანართი 2.1-ით.  

დამატებითი ინფორმაციის მოპოვების საჭიროების შემთხვევაში, საქართველოს შრომის, ჯანმრთელობისა და სოციალური დაცვის სამინისტროს მხრიდან კომუნიკაციის კოორდინაციის მიზნით შეგიძლიათ მიმართოთ სამინისტროს ინფორმაციული ტექნოლოგიების დეპარტამენტის უფროსის მოადგილეს ბატონ ივანე გოლიაძეს (ტელ: 577222838, E-Mail: vaniko@moh.gov.ge).

პატივისცემით,

მინისტრი



